
Crynodeb
Mae Ffederasiwn Chwaraeon Anabledd Cymru (yr enw gweithredu yw Chwaraeon Anabledd Cymru (ChAC) a bydd hwn yn cael ei ddefnyddio drwy gydol y ddogfen hon) yn bwriadu trefnu contract 4 blynedd (gyda'r opsiwn i'w ymestyn am 4 blynedd arall ar ôl ei adolygu) gyda chwmni cyfryngau, cyfathrebu a chysylltiadau cyhoeddus eithriadol sy'n deall ac yn adlewyrchu ein diben elusennol ac a fydd yn cefnogi ChAC i ddangos ein gwerthoedd a chyflawni ein huchelgeisiau.

Fel elusen mae gennym rwymedigaeth i sicrhau bod ein harian yn cael ei ddefnyddio'n effeithiol ac nad ydym yn talu mwy na sydd ei angen am y gwasanaethau sydd arnom eu hangen. Mae ein gweithdrefnau ariannol yn ein cyfeirio i dendro am yr holl wasanaethau rydym yn eu caffael sy’n werth mwy na £20,001.

Mae ein proses dendro yn ei gwneud yn ofynnol i chi gyflwyno datganiad o ddiddordeb ar gyfer y gwasanaethau sy'n cael eu caffael. Mae rhagor o wybodaeth am hyn yn y ddogfen hon.

Am ChAC
Mae Ffederasiwn Chwaraeon Anabledd Cymru (FfChAC) yn asiantaeth Chwaraeon Cenedlaethol holl anabledd sy'n darparu ac yn hyrwyddo gweithgarwch corfforol cynhwysol (gan gynnwys chwaraeon) i bobl anabl yng Nghymru. Mae'n Gwmni Cyfyngedig Drwy Warant (rhif: 05199508) ac yn Elusen Gofrestredig (rhif: 1144663).

Mae Chwaraeon Anabledd Cymru wedi darparu cefnogaeth ac wedi bod yn gyfrifol am ddarparu chwaraeon anabledd a chwaraeon i bobl anabl ledled Cymru ers dros 25 mlynedd, sy’n cynnwys 
rhaglen gymunedol, rhaglen llwybr perfformiad, rhaglen addysg a hyfforddiant a rhaglen i gefnogi partneriaid i gyflawni newid diwylliannol cynhwysol (insport).  

Rydym hefyd yn gweithio gyda dau bartner corfforaethol arwyddocaol (adeg ysgrifennu’r ddogfen hon) sy’n cefnogi darparu dwy raglen hollbwysig
1. Digwyddiadau Cyfres insport
Mae’r rhain yn ddigwyddiadau sy’n dod â Chlybiau insport at ei gilydd mewn un lleoliad i roi cyfle i bobl anabl a’u rhwydweithiau roi cynnig ar amrywiaeth o chwaraeon ac wedyn parhau â hwy ar ôl y digwyddiad oherwydd bod ganddynt gysylltiad â’r clwb.  
2. Chwarae Gyda’n Gilydd
Sesiwn Hyfforddiant Cynnwys Anabledd 40 munud o hyd yw hwn ar gyfer plant 7 i 11 oed ac mae’n canolbwyntio ar chwarae gyda’i gilydd (edrych ar gynhwysiant a sut gallwch chi newid y gemau rydych chi’n eu chwarae, a’r gweithgareddau rydych chi’n eu gwneud fel bod eich ffrindiau i gyd yn gallu cymryd rhan a mwynhau bod actif).  

Rydym hefyd yn Bartner Cenedlaethol i’r rhaglen Codi Allan, Bod Yn Egnïol sy’n cael ei chyflwyno ledled y DU; ac yng Nghymru mae’n cynnwys StreetGames, PrideCymru a Chwaraeon Sir Benfro fel partneriaid cyflwyno. 

Yn raddol rydym yn gweld proffil chwaraeon anabledd yn y DU yn cynyddu, gyda mwy o ddiddordeb ar y cyfryngau, mwy o ddiddordeb ar y teledu, a ffocws cynyddol yn y byd chwaraeon ac mewn cymdeithas yn ehangach ar gydraddoldeb, amrywiaeth a chynhwysiant. Ni ddylid tanamcangyfrif y symud cynyddol hwn tuag at gynhwysiant a’r rôl y mae’n rhaid i’r cyfryngau ei chwarae yn hyn, ac mae llawer o waith i’w wneud o hyd. Mae angen i ni felly benodi partner cyfryngau, cyfathrebu a chysylltiadau cyhoeddus sydd â chysylltiadau da â phartneriaid cyfryngau allweddol yng Nghymru (S4C, BBC Cymru, ITV Cymru, Heart, Wales Online, ac ati) ac i mewn i’r DU, sy’n deall byd chwaraeon anabledd a phara chwaraeon, ac a fydd yn proffilio'r gwaith y mae ChAC yn ei wneud mewn ffordd sy'n cael yr effaith fwyaf, yn adlewyrchu arloesi, cynhwysiant ac amrywiaeth, yn creu perthnasoedd cadarn ac yn ymgorffori gwerthoedd tebyg i'n rhai ni. 

Mae mwy o wybodaeth am y cwmni a’i weithgareddau ar gael yn: www.disabilitysportwales.com 


Mae ChAC wedi ymrwymo i Weledigaeth y Sector ar gyfer Chwaraeon:

Cenedl actif lle gall pawb fwynhau Chwaraeon am oes

Ein Cenhadaeth yw:

dylanwadu, cynnwys, ysbrydoli, insport

a'n Datganiadau Gwerth yw:
1. Hyrwyddo Pawb: Rydym yn credu mewn cyfleoedd ystyrlon, amrywiaeth eang a chyflawniad gwych
2. Balch o’n Cymreictod: Gyda'n gilydd rydym yn ymroddedig, yn angerddol ac yn groesawgar
3. Gwerthfawrogi Twf: Rydym yn gwrando ac yn dysgu; rydym yn meithrin rhannu a chefnogi
4. Tynnu Sylw at Bosibiliadau: Rydym yn uchelgeisiol, yn greadigol ac yn ddyfeisgar

Yn y pen draw, pwrpas ChAC yw:
sicrhau bod pobl anabl yr un mor debygol o fwynhau gweithgarwch corfforol (gan gynnwys chwaraeon) gydol oes fel pobl nad ydynt yn anabl

Uchelgeisiau FfChAC sy’n berthnasol i’n blaenoriaethau cyfryngau, cyfathrebu a chysylltiadau cyhoeddus yw:

	
	Uchelgais
	Mae llwyddiant yn edrych fel hyn

	1.3
	Mae dulliau cynhwysol llwyddiannus o fewn chwaraeon anabledd yn lleol, yn genedlaethol ac yn rhyngwladol yn cael eu hyrwyddo ar y cyd
	Mae pob sefydliad yng Nghymru yn hyrwyddo llwyddiannau o fewn chwaraeon anabledd yng Nghymru, y DU a ledled y byd

	3.2
	Mae dull o weithredu sy'n rhoi gwerth cyfartal i lwyddiant pob cyflawniad yn glir drwy bob cyfathrebu
	Mae cyflawniadau pobl anabl yn cael eu dathlu a’u cydnabod yn gyfartal â chyflawniadau pobl nad ydynt yn anabl yng Nghymru (a Sectorau sy’n gysylltiedig â gweithgarwch corfforol (gan gynnwys chwaraeon))

	4.3
	Mae ChAC yn cael ei broffilio'n llwyddiannus i rwydweithiau newydd a phresennol
	Mae pob person anabl yng Nghymru yn gwybod am Chwaraeon Anabledd Cymru a'r hyn rydym yn ei wneud



Mae rhagor o wybodaeth am ein Strategaeth ar gael yma:  https://chwaraeonanableddcymru.com/en-gb/about/our-strategy 

Mae tegwch, cydraddoldeb, amrywiaeth a chynhwysiant yn gonglfeini arferion gwaith FfChAC ac felly rydym yn edrych ar y rhain fel ymddygiadau ac arferion pwysig gyda sefydliadau partner.

Llywodraethu elusennol a chorfforaethol
Mae gan ChAC incwm blynyddol o tua £1.29m, sy’n bennaf yn cynnwys cymysgedd o grantiau gan Chwaraeon Cymru (84% o incwm) ac incwm hunangynhyrchiol o bartneriaethau masnachol a chyllid allanol o grantiau nad ydynt yn dod gan Lywodraeth Cymru (16% o'r incwm).

Gellir dadansoddi gwariant y cwmni fel a ganlyn:
Grantiau i Awdurdodau Lleol 		35%
Staffio 					30%
Costau rhaglenni			31%
Costau swyddfa a llywodraethu 	4%

Mae FfChAC yn cael ei lywodraethu gan Fwrdd o 8 Ymddiriedolwr / Cyfarwyddwr sy'n cyfarfod bob chwarter (mae 2 le gwag i Ymddiriedolwyr wrthi’n cael eu llenwi, gydag uchafswm y gynrychiolaeth yn 10 Ymddiriedolwr). Mae pwyllgorau sefydlog parhaol ar waith sy'n cwmpasu meysydd Cyllid a Sicrwydd a Llywodraethu.

Mae’r Bwrdd yn cael ei arwain gan Gadeirydd annibynnol a benodir ac mae’n cynnwys cymysgedd o Aelodau Bwrdd etholedig a phenodol, ac mae Cynghorydd Arbennig i’r bwrdd ynghylch y cyfryngau a chyfathrebu.

Mae ChAC yn cynnal asesiad Gallu ac Atebolrwydd, sy’n cael ei gynnal gan ymgynghorwyr annibynnol sy’n adrodd i Chwaraeon Cymru sy’n asesu pob maes gweithredu gan y cwmni, gan gynnwys cyllid a llywodraethu, i arfarnu ei addasrwydd i dderbyn arian cyhoeddus. Mae'r fframweithiau cyflwyno hyn yn arwain at adborth ynghylch arfer da a meysydd lle byddai gwelliant yn fuddiol. Mae ChAC yn cael adborth cadarnhaol yn gyson ac yn bodloni holl feysydd y ddau fframwaith.

Manyleb y gofynion:
Mae ChAC yn chwilio am sefydliad, asiantaeth, cwmni neu unigolyn sydd â phrofiad a sgiliau gwych yn y canlynol:

• Cyfryngau
a) Sefydlu a chynnal perthnasoedd cadarn gyda chydweithwyr yn y cyfryngau ar ran ChAC ac ochr yn ochr â sefydliadau partner cynhwysol eraill o fewn y rhwydwaith
b) Cynhyrchu ystod eang o sylw ar y cyfryngau a chynnwys digidol i gyflawni uchelgeisiau ChAC

• Cyfathrebu
a) Creu cynnwys cyfryngau ar gyfer platfformau print, gweledol a chyfryngau cymdeithasol
b) Arwain a chyfarwyddo datganiadau i'r wasg a rheoli Strategaeth Gyfathrebu ChAC

• Cysylltiadau Cyhoeddus
a) Cefnogi tîm ChAC a'r Ymddiriedolwyr gyda chefnogaeth cysylltiadau cyhoeddus o ran sylwadau'r cyfryngau ac amodau argyfwng
b) Darparu cefnogaeth a hyfforddiant i staff, ymddiriedolwyr ac athletwyr (lle bo angen) sy'n berthnasol i'w sgiliau cyfryngau a'u hyder

Yn ddelfrydol, bydd y sefydliad, asiantaeth, cwmni neu unigolyn yn gallu darparu’r canlynol hefyd:
• Ymgynghoriaeth strategol a rheoli ymgyrchoedd (ochr yn ochr â chydweithwyr eraill o ChAC)
• Ysgrifennu copi Cymraeg a Saesneg ar draws ystod o gyfryngau (ac yn gyfarwydd â gweithio gyda chyfieithwyr BSL i ddangos ein hymrwymiad i fod yn sefydliad tairieithog yn ein cyfathrebu)
• Cysylltiadau cyhoeddus blaenllaw yn y sector gydag enw da ym mhob fformat cyfryngol

Rhaid i chi hefyd gyflawni’r canlynol:
1. Dangos dealltwriaeth o'r sector y mae ChAC yn gweithredu ynddo a defnyddio iaith sy'n gyson â'r model cymdeithasol o anabledd ac sy'n adlewyrchu ein model swyddogaethol o ymdrin â gweithgarwch corfforol (gan gynnwys chwaraeon).
2. Uniaethu â'n gwerthoedd a’n blaenoriaethau strategol a dangos angerdd dros weithgareddau'r sefydliad.
3. Darparu diweddariadau chwarterol i FfChAC am effaith a dysgu o ran y cyfryngau, cyfathrebu a chysylltiadau cyhoeddus
4. Darparu gwerth am arian a gwasanaethau gwerth ychwanegol.

Mae’r contract yn gofyn am 50 awr y mis o waith (uchafswm o £24,000 gan gynnwys TAW)

Hyd y Contract
Bydd y sefydliad, asiantaeth, cwmni neu unigolyn llwyddiannus yn cael eu penodi'n flynyddol am gyfnod o 4 blynedd yn cwmpasu'r cyfnod rhwng 1af Rhagfyr 2022 a 30ain Tachwedd 2023, 1af Rhagfyr 2023 – 30ain Tachwedd 2026. Ar ddiwedd y flwyddyn gyntaf bydd y cynnydd yn erbyn llwyddiant, effaith a ffactorau dysgu y cytunwyd arnynt yn cael ei adolygu a bydd y contract yn parhau am 3 blynedd arall os yw ChAC a'r asiantaeth / unigolyn llwyddiannus yn fodlon â'r cynnydd a'r cyflawniadau.

Os bydd y ddau barti’n cytuno, gellir ymestyn y contract am 4 blynedd arall ar ddiwedd mis Tachwedd 2026 tan ddiwedd mis Tachwedd 2030.

Cynnwys y datganiad o ddiddordeb 
Dylai tendrwyr ddarparu’r canlynol mewn datganiad o ddiddordeb ysgrifenedig (neu BSL):

1. Cyflwyniad i'ch sefydliad, cwmni neu fusnes ymgynghori a gwasanaethau, gan gynnwys profiad yn y sectorau nid-er-elw / Elusennau a Masnachol.
2. Trosolwg (lle bo hynny’n briodol) o'r ystod o bartneriaid rydych chi wedi gweithio (neu rydych yn parhau i weithio) â hwy sy'n berthnasol i'r manylebau o ofynion.
3. Model cyflwyno arfaethedig a fydd yn bodloni'r fanyleb gofynion.
4. Trosolwg o'r strwythur ffioedd ar gyfer darparu'r gwasanaethau a nodir yn y fanyleb o ofynion (gan gynnwys TAW) a sut cânt eu dyrannu.
5. Crynodeb o sut brofiad fyddai gweithio gyda chi, a beth yn eich barn chi yw'r cyfleoedd ar gyfer gweithio gyda ChAC.
6. Y cynnig gwerth ychwanegol a fyddai’n cyd-fynd â’ch cais am dendr, gan gynnwys enghreifftiau o gyflawniadau / llwyddiannau allweddol gyda chleientiaid eraill (y tu mewn neu’r tu allan i’r byd chwaraeon, ond yn berthnasol i gynhwysiant / tegwch).
7. Copi (neu gopïau) o'ch Polisïau / Strategaethau Tegwch, Cydraddoldeb a / neu Amrywiaeth, a'ch polisi Amgylcheddol, Cynaliadwyedd neu Sero Net.
8. Arwydd o sut rydych yn cydymffurfio â deddfwriaeth GDPR a chopi enghreifftiol o Gytundeb Rhannu Data. 

Yn ogystal, pe bai’r cwmni presennol sydd wedi’i gontractio ar hyn o bryd i ddarparu gwasanaethau cyfryngau, cyfathrebu a chysylltiadau cyhoeddus yn gwneud cais, dylent hefyd gynnwys:
· Gwybodaeth am newidiadau i delerau ac amodau presennol neu ffyrdd o weithio a fyddai'n berthnasol i’r datganiad o ddiddordeb

Dyfarnu'r Contract
Bydd unrhyw gontract a ddyfernir o ganlyniad i’r tendr hwn yn cael ei ddyfarnu i’r sefydliad / cwmni / unigolyn sy’n gallu dangos yn llwyddiannus y gallu i ddarparu gwasanaeth partneriaeth fasnachol effeithlon, cymwys, dibynadwy a chost-effeithiol.

Bydd y broses ganlynol yn cael ei dilyn:
1. Sgorio'r tendrau a gyflwynwyd (fel y nodir isod)
2. Gwahoddiad i'r ddau dendr â'r sgôr uchaf fynychu cyfweliad
3. Galw am eirdaon gan ddau gleient blaenorol neu bresennol sy'n derbyn gwasanaethau tebyg.

Sgorio datganiadau o ddiddordeb:
Bydd y sgôr yn cael ei gwerthuso gan bwyllgor Cyllid a Sicrwydd FfChAC, yn unol â'r pwysoli canlynol: 
[image: ]

	Adran
	Pwysoli fel canran

	Arbenigedd (darparu gwasanaethau a phrofiad blaenorol oddi mewn i ofynion y fanyleb)
	30%

	Ansawdd (cwmpas a chyrhaeddiad yr asiantaeth, a hyblygrwydd a gallu i gyflwyno’n ddwyieithog)
	30%

	Gwerth ychwanegol (gwasanaethau am ddim, buddion ychwanegol o weithio gyda chi, a / neu ostyngiadau elusennol)
	10%

	Masnachol (ffioedd a chostau)
	30%

	Cyfanswm
	100%



Cyfweliad:
Bydd yn cynnwys cyfarfod 45 munud gyda ChAC i drafod yn fanylach gynnwys y datganiad o ddiddordeb gyda Phrif Swyddog Gweithredol ChAC, y Swyddog Brand Digidol a Marchnata a chynrychiolydd o bwyllgor Cyllid a Sicrwydd FfChAC neu’r Bwrdd.

Gall y cyfweliad hwn fod yn un wyneb yn wyneb neu'n rhithwir a chaiff ei gadarnhau pan gytunir ar y dyddiad.

Fe'ch gwahoddir i ddod â hyd at 3 chydweithiwr i'r cyfweliad, a dylai un ohonynt fod yr unigolyn a fydd yn gweithio amlaf gyda chydweithwyr ChAC.

Ymholiadau
Dylid gwneud pob ymholiad mewn perthynas â'r cais hwn am ddatganiad o ddiddordeb i Fiona Reid, y Prif Swyddog Gweithredol, ar y cyfeiriad isod.

Ar e-bost at: fiona.reid@disabilitysportwales.com  

Dychwelyd eich datganiad o ddiddordeb
Rhaid cyflwyno’r datganiad o ddiddordeb wedi’i gwblhau a’r dogfennau cysylltiedig ar e-bost wedi’i nodi fel ‘CYFRINACHOL: Datganiad o Ddiddordeb Cyfryngau, Cyfathrebu a Chysylltiadau Cyhoeddus’ yn y llinell bwnc, a’i anfon at: office@disabilitysportwales.com 

Os hoffech wneud cais mewn fformat hygyrch arall, cysylltwch â ni cyn y dyddiad cau er mwyn cytuno ar y fformat a’r gofynion cyflwyno.

Dyddiadau Cau 
Cyflwyno Datganiad o Ddiddordeb: Dydd Gwener 4ydd Tachwedd 2022, hanner dydd
[bookmark: _GoBack]Cyfweliadau: 15fed, 16eg a / neu 17eg Tachwedd 2022
Dyfarnu’r contract: 21ain Tachwedd 2022 i ddechrau ar 1af Rhagfyr 2022

